
				এই পাতাটির মুদ্রণ সংশোধন করা প্রয়োজন। 
চতুর্দিকে একটি ভী৬ি জনক অক্ষুট রব উথিত হইল। শিবাজীর হন্তের ৩রবারিখানি ভূপতিত হইবার সময়ে দূরে ছিটকাইয়া পড়িয়াছিল। কোষে আর একখানি তরবারি থাকিলেও শিবাজী ভয়ে মূৰ্তিত হইয়া আত্মরক্ষার উদযোগ कfg0७९ जनभर्थ हिलन।
সকলেই শিবাজীর আসন্ননৃত্যু কল্পনা করিয়া যখন ভীত ও ব্যাকুল হইতেছিল, ঠিক সেই মুহুর্তে সকলে বিস্ময়-বিক্ষরিত-নেত্ৰে দেখিতে পাইল যে, মহা সাহসী আফজল খাঁ হস্তিপৃষ্ঠ হইতে তরবারি হন্তে বেগে লক্ষ প্রদানপূর্বক ভূমিতলে দণ্ডায়মান হইবার পূর্বেই প্রচণ্ড আঘাতে ব্যান্ত্ররাজকে দ্বিখণ্ড করিয়া মূৰ্হিত শিবাজীকে ভূমি হইতে উত্তোলন করিলেন। চতুর্দিক হইতে হৰ্ষ-রসাধুত কণ্ঠে * সাবাসী! সাবাস!” শব্দ উথিত হইল ।
আফজাল খাঁর সাহস, কার্যতৎপরতা এবং সত্বরতা দেখিয়া সকলেই অবাক হইয়া গেল! শিবাজী ভক্তিগদগদ কণ্ঠে তাহার প্রাণদাতা বীরবারকে পুনঃপুনঃ মুক্ত কণ্ঠে ধন্যবাদ দিতে লাগিলেন। নিজের আসন্ন মৃত্যুর আশঙ্কা জানিয়াও যিনি পরের প্রাণ রক্ষার জন্য ভীষণ ব্যাঘের মুখে লক্ষ প্ৰদানপূর্বক পতিত হইতে পারেন, তাহার বীরত্ব ও পরহিতৈষণার তুলনা কোথায়?
এই ঘটনার পরে আফজাল খাঁর লোকজন আর অগ্রসর না হইয়া রায়গড়ে ফিরিয়া যাইবার জন্য মত প্রকাশ করিলেও, শিবাজী অত্যন্ত আগ্ৰহাতিশয্যে পুনঃ পুনঃ কৃষ্ণগড়ের প্রান্ত পর্যন্ত যাইবার জন্য জেদ ও উৎসাহ প্ৰকাশ করিতে লাগিলেন। তাহার উৎসাহে মহাবীর আফজাল খাঁ সাহেব উৎসাহিত হইয়া আরও অগ্রসর হইয়া রাত্রি যাপনের মত প্ৰকাশ করিলেন, সুতরাং শিকারীর দল আবার অগ্রসর হইতে লাগিলেন ।
বেলাও তখন খুব বেশি ছিল না। খুব দ্রুত গমন করিলেও এক প্রহর রাত্রির পূর্বে কৃষ্ণগড়ের প্রান্ত পর্যন্ত উপস্থিত হইবার কোনই আশা ছিল না। সুতরাং মাহুতের হস্তিযুথকে খুব দ্রুত গমনের জন্য বিশেষ তাড়া করিল। কিয়দুর অগ্রসর হইবার পরে সকলেই বিষ্মিত দৃষ্টিতে দর্শন করিল যে, নিবিড় অরণ্যানীর মধ্য হইতে সহসা সর্বাঙ্গ-বর্মমণ্ডিত একজন অশ্বারোহী এক ক্ষুদ্র পর্বতের পার্শ্ব হইতে আফজাল খাঁর সম্মুখীন হইয়া অভিবাদনপূর্বক একখানি পত্র প্রদান করতঃ পর মুহূর্তেই বিদ্যুদ্বেগে অশ্বচালনা করিয়া সেই নিবিড় বনের অন্তরালে অদৃশ্য * হইয়া গেল। আফজাল খাঁ পত্র পাঠ করিয়া কাহাকেও কিছু না বলিয়া অগ্রসর হইতে লাগিলেন। জনৈক পার্শ্বচর পত্রের কথা জিজ্ঞাসা করিলে আফজাল খাঁ
বলিলেন যে, পত্ৰখানি বিজাপুর হইতে আসিয়াছে। সোলতান তাহাকে শীঘ্রই রাজধানীতে ফিরিবার জন্য লিখিয়াছেন।
শিবাজী সহসা সেই অশ্বারোহীর আগমন এবং দ্রুত গমনে কিঞ্চিৎ বিচলিত

